
Ed. 709. Framhaldsuefndarálit
í málinu: Frumvarp til fjárlaga fyrir árin 1910 og 1911.

Neðri deild hefir gjört allmiklar breytingar á frumvarpinu og hækka flestar þeirra 
útgjöldin allmikið og meira en svo, að nefndin geti ráði Ed. til að samþykkja frum- 
varpið óbreytt. Samkvæmt breytingum neðri deildar hækka útgjöldin um kr. 138,980,00 
en hækkanir hennar nema....................................................................................— 24,000,00

mismunur kr. 114,980,00, 
sem hekjuhallinn hefir þvi aukist um í meðferð málsins i neðri deild. Mestu nema hækk- 
animar á útgjöldunum til póstflutning, gufuskipaferðar og flutningabrautanna, auk nýrra 
fjárveitinga til viðskifta-ráðunauta erlendis.

Hækkun póstflutninganna stafar af þvi, að gufuskipafélögin »Thore« og »Watnes 
erfingjar« hafa neitað að flytja póstflutning með skipum sínum fyrir sömu borgun og 
hingað til og þykir nefndinni því nauður reka til þessarar hækkunar, sem nemur 4000 
kr. á ári.

Hækkun gufuskipa ferðastyrksins um 20,000 kr. hvort árið stafar af þvi, að i 
ráði er að bæta við sérstökum gufubát, er taki að sér strandferðirnar milli Reykjavíkur 
og Fáskrúðsfjarðar samkvæmt tilboði því, er liggur fyrir þinginu frá »Hinu sameinaða gufu- 
skipafélagi«. Bátur þessi tekur að sér mikið af þeim ferðum, sem ætlast er til að Aust- 
fjarðabáturinn hafi með 12,000 kr. styrk á ári. Þessvegna telur nefndin rétt, að styrkur



þessi megi alveg niður falla. En í sambandi við þá tillögu sína leggur hún til, að helm- 
ing þessarar upphæðar sé varið til gufubátsferða á Norðurlandi, sem gangi frá Akureyri 
með endastöðvum á Seyðisfirði og öðru hvoru megin við Skaga, og verði þvi styrkur- 
inn til þess báts 12,000 kr. á ári eða helmingi hærri en hann var áætlaður. Sparast 
þannig 12,000 kr. á fjárhagstimabilinu. En jafnframt tekur nefndin það fram, að hún 
telur réttast og hagkvæmast, að stjórnarráðið samþykki ferðaáætlun þessa báts að fengn- 
um tillögum hlutaðeigandi syslunefndar eða fulltrúa þeirra.

Að því er kemur til flutningabrautanna getur nefndin eða meiri hluti htnnar 
vísað til álits síns í fjárlagamálinu við fyrri meðferð frumvarpsins hér í deildinni.

Viðskiftaráðunauta erlendis telur nefndin geta orðið til mikils gagns fyrir verzlun 
og viðskifti landsins, takist stjórninni að velja vel hæfa menn til þess starfa og býst hún 
við, að þessi fjárveiting verði þvi að eins notuð, að því skilyrði sé fullnægt svo sem 
auðið er.

Þá hefir neðri deild fært niður um helming 10,000 kr. fjárveitinguna i 13. gr. 
D. II. 2. til rannsóknar og útfærslu símleiða o. s. frv. Þessa niðurfærslu telur nefndin 
vel mikla og byggir það á ummælum símastjórans. Hún leggur því til að þessi liður 
sé aftur hækkaður um 2000 kr. hvort árið, en vill aftur lækka tölulið IV í sömu grein 
um þessa upphæð hvort árið. Styður hún þessa tillögu sína við það, að viðhaldskostn- 
aður landsimanna muni verða minni á næsta fjárhagstimabili en áætlað er, þar sem nýj- 
um simalagningum verður að mestu leyti frestað. Reynist samt sem áður þessi við- 
haldsfjárveiting ónóg, þá verður nefndin að telja vítalaust að grípa til aukafjárveitingar, 
sem ekki er heimil, þegar um nýjar símalagningar eða útfærslu síma er að ræða, en 
getur verið sjálfsögð, er um viðhald símanna er að ræða.

Fyrir öðrum breytingartillögum nefndarinnar verður gerð grein í framsögunni, 
en þess skal þó getið, að nefndin hefir i hyggju að koma meðtillögu til breytingar á 2. 
og 20. gr. frumvarpsins, þar eð tollaukafrumvarpið nú er orðið að lögum.

Alþingi 3. maí 1909.
Eirikur Briem, Sigurður Stefánsson, Steingrímur Jónsson.

formaður. skrifari og framsögum.
Sigurður Hjörleifsson. Gunnar Olafsson.


